
Umsögn ríkisskattstjóra um frumvarp til laga um breytingu á lögum um aðgerðir gegn 
peningaþvætti og fjármögnun hryðjuverka, nr. 64/2006, með síðari breytingum 
(sýndarfé og stafræn veski) - 565. mál.

Ríkisskattstjóri þakkar íyrir tölvupóst sem barst 11. maí 2018 þar sem gefinn er kostur á að 
veita umsögn um ofangreint þingmál. Ríkisskattstjóri telur tilefni til að vekja athygli á 
eftirfarandi atriðum í tengslum við frumvarpið:

Heppilegt væri að sett yrði ákvæði í lög nr. 64/2006, um aðgerðir gegn peningaþvætti og 
fjármögnun hryðjuverka, skilgreiningu á sýndarfé og að tekið væri fram með ótvíræðum hætti 
að það teljist ekki gjaldmiðill í skilningi laganna. Slík skilgreining myndi afmarka frekar þá 
valkosti sem uppi eru um skattalega meðferð á sýndarfé, hvort heldur tekjuskattslögum yrði 
breytt samhliða eða síðar.

Embættið telur með vísan til ofanritaðs tilefni til að vekja athygli á að bein lagaákvæði skortir 
í tekjuskattslög um hvernig haga beri skattlagningu á sýndarfé en skiptar skoðanir hafa verið 
uppi um hvemig skilgreina beri tekjur af sýndarfé í skattalegu tilliti. Það er mat embættisins 
að fara eigi með tekjur af sýndarfé sem söluhagnað af eign en ekki vaxtatekjur.

Ríkisskattstjóri telur að öðru leyti ekki tilefni til að gera efnislegar athugasemdir við efni og 
framsetningu á ákvæðum frumvarpsins.

